
S’Unioni de is Comunus de su Sulcis at otentu unu finantziamentu de 5 milionis de eurus

S’Unioni de is Comunus de
su Suclis at otentu unu
finantziamentu de 4.8
milionis de éurus gratzias a
unu bandu ministeriali
dedicau a sa cualificatzioni
noa de is comunus minoris.

Duncas 7 comunus
sulcitanus s’ant a partziri
su finantziamentu in partis
ugualis. Est cuntentu
meda su presidenti de
s’'Unioni, su sindigu de
Giba Andrea Pisanu, poita
ca is técnicus comunalis

ant traballau meda po lompi a
custu resurtau - sa rechesta
est arribada a su de 74 postus
a pitzus de prus de 2600 - chi
in is comunus de Tratalias,
Nuxis, Santadi, Sa Baronia,
Giba e Masainas at a assigurai
s'ammellioramentu de sa
viabilidadi in is centrus
urbanus. Infatis funt
prevédias sa manutentzioni, e
aundi mancant su faimentu
de is marciapiedis, de
aderetzai tretus de destinai a
parchegiu e de comperai
arredu urbanu po fai ateras
areas birdis.

Arresi. Torrat su festival “Angol.azioni”

De su 13 a su 15 de cabudanni
chi benint, Piazza Martiri (sa
pratza de crésia) si animat
cun proietzionis, presentadas
de librus e atobius cun
registas e atoris.

Ocannu su tema de su
festival est su viagiu in circa
de s'identidadi sarda, cussa
prus atzuda ma forti e
ammaliadora, scrita in sa
storia de s'isula, chi at fatu
inamorai erois benius de
logus atesu. Identidadi chi
puru candu nc'at passau su
mari at scipiu aguantai sa

Masainas. Munitzipiu.

poténtzia sua e est
arrinnéscia a influentzai is
logus aundi s’est firmada.

In prus ocannu, su festival, si
oberrit a su territoriu: est
prevediu unu trekking in sa
zona de Porto Pino e sa bisita
ghiada a sa Cantina Mesa.

Duncas est un’ocasioni de
non perdi po connosci Arresi
e is sardus in manera prus
“funguda”.

Po ndi sciri de prus si
cuntzillaus de castiai is retzas
sotzialis is paginas de
AngolLazioni.

AUSTU INTR’E FESTAS E CULTURA

Tastendi binu bonu in Arresi

Is sagras in austu

Ant tentu unu sutzessu bonu
meda is sagras (prus de de 20
in totu) in custu mesi de austu.
Donnia borta a tema diferenti,
certas unas ormai funt
“storicas” (che sa de su pani in
Giba o sa de su piscadori in
Arresi), ateras funt “nueddas”
ma a bellu a bellu funt
crescendi.

Depeus tenni in cunsideru chi
s’organizatzioni de custus
eventus arrichedit traballu
meda, giai sempiri fatu a in
donu de is membrus de is
assotzius sportivus e culturalis
chi torrant a ponni su dinai chi
brintat po finantziai is
atividadis insoru. E duncas a
issus tocat a reconnosci su
meressimentu mannu, fintzas
po s’atzioni de promaotzioni chi
faint po su logu nostru.

Coja Maurreddina. Unu momentu de sa tzerimonia

Sa de 56 editzionis de sa Coja Maurredina

Su 4 de austu in Santadi ant
fatu sa de 56 editzionis de sa
Coja Maurreddina, chi s’est
cunfirmada sa manifestatzioni
folkorica printzipali de sa zona
e una de is prus importantis a
livellu regionali.

S’eventu, organizau in manera
perfeta de is piciocus de sa Pro
Loco de Santadi cun s’agiudu
de s’ Amministratzioni
comunali e sa collaboratzioni
de is citadinus meda, dd’ant
finantziau sa RAS cun su
Comunu de Santadi e
prevediat sa presentada de is
isposus - is piscinaius Marco e
Camilla - cuaturu spetaculus
musicalis in Pratza Marconi chi

ant otentu unu bonu sutzessu
de pubblicu.

Domingu invecias sa pratza
fiat prena a intipu po s’isfilada
de is grupus folk (18 in totu chi
funt arribaus de dbénnia oru de
Sardigna), de is cavalieris, de
is sonadoris de launeddas e de
is tracas chi ant pretzédiu sa
tzerimonia ofitziada de don
Fulvio Sanna chi at nau parti
de sa missa in sardu. A serrai
s’eventu is mamas de s
isposus ant ghetau sa gratzia
a is fillus chi ant formau una
familia noa e a su noti ant fatu
su cumbidu in pratza e is
ballus de sa traditzioni.

Sa festa de Nostra Sennora de s’Arrosariu in Sa
Baronia e ateras festas sulcitanas

In custu mesi de austu puru
ant sighiu a fai festas in su
Sulcis de Basciu. S'11 de austu
de sa crésia de Terresoi est
bessia una prucessioni in onori
de San Giovanni Bosco,
patronu de sa fratzioni
santadesa. Su 19 in Cannigonis
(Masainas) ant fatu sa missa a
Maria Stella Maris, protetora
dei is piscadoris e in Teulada
ant fatu sa festa de
ringratziamentu a Santu
Sidoriu, Sa festa in origini si
fadiat a metadi de cabudanni
ma dd’ant movia a austu a
manera de permiti a cantu
prus teuladesus possibili,
massimamenti a is emigraus,
de podi partecipai.

23 a su 26 de austu
is baronieusus ant

De su
invécias

onorau a sa patrona insoru,
Nostra Sennora de s’Arrosariu.
Po s’ocasioni in is localis de
s’oratoriu ant cuncordau una

mostra de costumus
traditzionalis aundi s’est
potzia osservai s’evolutzioni
de su bistiri de is sulcitanas
de s'acabu de s§’800 fintzas a
is annus 60 de su seéeculu
passau. At tentu sutzessu
bonu de pubblicu sa de 3
editzionis de sa gara de
motocross Hard Race de
sabudu a noti.

Partecipada meda a comenti
dénnia annu sa prucessioni
sulenni de domingu chi at fatu
su giru de su popolau e lunis a
noti est arribada genti meda
po ascurtai su cuntzertu de sa
cantanti ulianesa Maria Luisa
Congiu.

Nuxis. Bisita ghiada in sardu
a sa cresia de Sant’Flias

Su 10 de austu s’est fata sa de
duas bisitas ghiadas in sardu
prevedias in su progetu
Atobiendi e Contenti su Sulcis.

A mericeddu una bella truma
de genti (giai 50 personas,
arribadas fintzas de
Casteddu) s'est atobiada in sa
cresiedda de Sant'Elias de
Tatinu. De chi su sindigu de
Nuxis Romeo  Ghilleri at
saludau is presentis, su
presidenti de su Speleoclub
Nuxis prof. Roberto Curreli at
spiegau su cuadru geologicu

Unu momentu de sa bisita in
Sant’Elias de Tatinu

de sa zona de Tatinu e at fatu
s'elencu de is emergéntzias
storicas e archeologicas chi
si ddoi agatant. Pustis
s'operadori de lingua sarda
de Nuxis Roberto Pinna at fatu

“osservai” unus cantu
fueddus chi ant lassau is
grecus in su sardu, e at

contau chini fiat su Profeta
Elias e sa storia de su
monumentu. Davide Chia ghia
de su Sistema Museale di
Santadi invécias at spiegau
sa strutura de sa crésia
donendi atentzioni manna a
“un’arrastu de su pellegrinu”
chi si podit osservai in d-una
perda de su bratzu de sa
crésia chi castiat a
tramuntana. A serrai s’atobiu
totus ant tastau su cumbidu
aprontau de is sbtzius de su
Speleoclub e mancai s’airi
non fessit in cunditzionis
perfetas is chi funt abarraus
ant castiau sa luna a
telescopiu e ant abetau chi
passessit calincunu stéddu
fuiu.

NOVAS DE SU TERRITORIU

Teulada e Arresi. Is presentadas de “Teulada - Storia e societa”

Su 24 e su 29 de austu in
Teulada e in Arresi ant
presentau "Teulada - Storia e
Societa", un'Opera curada de
Salvatore Loi e Gianfranco Murgia,
finantziada de sa Fondazione
Sardegna e de su Comunu de
Teulada, fata in ocasioni de is
400 annus de sa fundatzioni de
sa bidda moderna.

Is presentadas ant tentu
sutzessu mannu: in Teulada
fiant 150 is chi si funt sétzius in
is giardinus de sa Domu
Baronali po ascurtai sa relata
de prof. Gianfranco Tore (ex
dotzenti de storia moderna in
s'Univesidadi de Casteddu); in
Arresi fiant in 40 is chi funt
andaus a pratza de Comunu po
ascurtai is interventus de is
curadoris e sa dibata chi est
nascia de chi est acabada sa
presentada. Non depit spantai
chi apant presentau in Arresi

unu libru a pitzus de Teulada:
infatis po assumancus duus
seculus is duas cumunidadis
ant camminau impari, sendi
chi su territoriu arresinu fiat
parti de sa Baronia de
Teulada chi acarraxat puru
tretus mannus chi oi funt in is
comunus de Santadi e de
Nuxis (is furriadroxus de Su
de is Catas - Su Bennatzu e
sa zona de Tatinu-Murdeu).

S’0pera si cumponit de 6
sagius scritus de circadoris
de primori (Salvatore Loi,
Gianfranco Murgia, Giovanni
Serreli, Andrea Pubusa, Fabio
Parascandolo e Enrico Trogu)
e partendi de sa fundatzioni
noa de Teulada, fata a scopu
"imprenditoriali" po torrai a
preni de genti su "furrungoni”
de su Sulcis, arribant fintzas a
is diis de oi analizendi sa
geografia de su logu, sa

Sa copertina de su libru

sotziedadi impari a sa
demografia, s’economia impari
a is maneras de prudusi, e
tratat fintzas de is chistionis
culturalis.

Duncas s’Opera si torrat una
magini de una bidda dinamica
meda, fata de genti traballanti,
cun personagius chi a bortas
funt staus protagonistas puru
in Casteddu.

Custa est letura cuntzillada a
totus is ammantiosus de su
Sulcis e a totus is apassionaus
de sa storia: infatis mancai su
libru tratit de chistionis localis
"meda’, is dinamicas contadas
in manera pretzisa de is autoris
ddas podeus collacai a intrus
de sa storia prus "manna" de
sa Sardigna, de s'ltalia e de su
Mediterraneu, sendi chi
Teulada - impai a totu su Sulcis
- nd’est parti.

